
DIMANDA DE IMPERU E CUNCESSIONI DE IS PALESTRAS 

DE IS ISCOLAS – STASONI SPORTIVA 2024/2025 – 

ABERTURA TORRA PO IS ORAS CHI AMANCANT  

 

Po chini est? 

Is dimandas po imperai is palestras de is iscolas ddas podint fai sceti is sociedadis 

sportivas diletantis, federatzionis sportivas  e entis de promotzioni sportivas po fai is 

allenamentus.  

A cunforma de s’Avisu po s’imperu e cuncessioni de is palestras scolàsticas – stasoni 

sportiva 2024/2025, scadiu su 16 de austu 2024,  s’imperu de is palestras scolàsticas  

po s’A.S.2024/2025, diaci etotu prevìdiu in is Ghias acapiadas, est assinniau, de innoi a 

innantis, in basi a s’arribu de is dimandas po is oras chi abarrant a disponimentu. 

Is dimandas benint averiguadas dònnia mesi aintru de su mesi de intregu.  

Si fait sciri chi sa cuncessioni de is palestras dipendit de s’autorizatzioni de parti de 

sa Dirigentza scolàstica e de su Consillu d’Istitutu de s’“I.C. A. La Marmora”. 

 

 



AMOSTU 

Cuncessioni de is palestras chi sighint po sa stasoni sportiva  2024-2025, me in is oràrius 

abarraus a disponimentu (logus lìberus) comenti de calendàriu: 

 

Sa cuncessioni abarrat balida finsas a su 30 de làmpadas 2025 

COMENTI FAI 

Is dimandas de imperu fitianu depint essi fatas sceti po mesu de sa prataforma online 

posta a disponimentu de su Comunu gràtzias a su link: CONCESSIONE PALESTRE 

SCOLASTICHE. 

Sa dimanda online podit essi cumpria aintru de su 31 de maju 2025. 

Is dimandas arricias benint pigadas in consideru segundu s’òrdini de arribu sceti po is 

oras chi abarrant a disponimentu. 

ITA SERBIT 

Sa dimanda online depit tenni amarolla:  

- Dimanda de cuncessioni de imperu cumpria in dònnia logu e firmada de su 

rapresentanti legali; 

Is partis ca depint essi firmadas funt:  

• Indicatzioni de sa palestra ca si bolit imperai 

• Indicatzioni de is diis e de is oràrius de imperu fitianu po is allenamentus ( imperu 

https://istanzeservizisociali.comune.monserrato.ca.it/istanze/MFQzNy5nlLo
https://istanzeservizisociali.comune.monserrato.ca.it/istanze/MFQzNy5nlLo


fitianu bolit nai dimanda de cuncessioni de su fàbricu po fai is allenamentus, in is diis de 

lunis a cenàbara in is oràrius chi abarrant a cunforma de su calendàriu) 

• Indicatzionis de su nòmini de sa personi chi tenit su cursu BLSD po s’imperu de su 

defibrillatori  e acapiaiu su certificau (obbligatòriu) 

• Declaratzioni  de afiliatzioni a is Federatzionis e/o entis de Promotzioni Sportiva chi 

pertocat s’annu chi currit 

• Declaratzioni de tenni sa pòlitza assicuradora RCT fata cun una Cumpangia e/o istitutu 

de assicuratzioni de s’assignatàriu  o federatzioni o Enti de promotzioni sportiva  ca 

s’Assòtziu est afiliau a manera de no donai responsabilidadi a s’Amministratzioni po 

calisisiat dannu chi podit acuntessi a is chi imperat is logus assinniaus. 

GHIAS E AUTUS ACAPIAUS 

• Lineas Ghias po s’imperu e cuncessioni de is palestras scolàsticas stasoni sportiva  

2024-2025 

• Progetu po sa definidura de su modello organizadori chi mirat a sa cuoncessioni de 

is palestras scolàsticas po sa stasoni sportiva 2024/2025 

ALLIONGIUS 

Po fai dimanda tocat a tenni custus documentus in formau PDF: 

Alliongius ca serbint amarolla oghinò no fait a fai dimanda 

- Atestau/ calìfica de imperu de su defibrillatori 

DONAI A CURA: si pedit, innantis de imperai su servìtziu, de tenni a disponimentu is 

files de acapiai sceti in formau PDF.  No si arricint àterus formaus a tipu: (doc, docx, odt, 

jpg, gif ecc). Is nomis de is file depint tenni sceti lìteras, nùmerus, tratus bàscius e spàtzius. 

Is carateri speciali (acentus, puntegiatura e diaci nendi) no podint essi pigaus in 

consideru. Si fait sciri ca fait a ponni prus file alliongiaus, ma depint essi carrigaus in 

su matessi tempus, duncas tocat a marcai totus is file de carrigai, crachendi su tastu  

ctrl (control) e fai click apitzus de is file scioberaus. 



TEMPUS E SCADÈNTZIA 

PUBBLICATZIONI:  02.10.2024 

SCADÈNTZIA: 31.05.2025 

CONTATUS 

MAIL: sport-cultura-spettacolo@comune.monserrato.ca.it 

TELÈFUNU: 0705792504 

